
Белем биреү эшмәкәрлеге . Тирә яҡты өйрәнеү .
Тема:  “Икмәк беҙгә ҡайҙан килгән?”

     Маҡсат: грамматик яҡтан дөрөҫ һөйләргә өйрәтеү; тәрбиәсе ярҙамында әкиәттән өҙөк күрһәреү;  “Ш” , “Ж” өндәрен ҡабатлау, һүҙҙәрҙә ҡулланыу; ҡылым һәм сифатты телмәрҙә дөрөҫ ҡулланыуҙы дауам итеү; икмәккә һаҡсыл ҡараш тәрбиәләү.
      Һүҙлек эше:  башаҡ, он, тирмән, бәлеш.
      Типик грамматик конструкциялар: Әтәс башаҡ тапҡан.Башаҡты һуҡҡан.Боҙайҙан он эшләгән.Тәмле бәлешбешергән.
       Йыһазландырыу: әтәс  һәм сысҡан йомшаҡ уйынсыҡтар, музыка бәлеш, башаҡ, он.
Дәрес барышы
Тәрбиәсе Башаҡ әкиәтенән өҙөк һөйләй: 
-Йәшәгән, ти, Әтәсбай. Бер көндө башаҡ табып алған. Ул башаҡты һуҡҡан. Башаҡтан боҙай килеп сыҡҡан.Бойҙайҙы тирмәндә әйләндергән. Бойҙай он булған.Әтәсбай тәмле бәлеш бешергән.
-Әтәсбай нимә тапҡан?
-Башаҡ.
-Башаҡты Әтәсбай нимә эшләткән?
-Ул башаҡты һуҡҡан.
-Нисек һуҡҡан?
- Туҡ-туҡ-туҡ .
-Ә һуҡҡандан һуң нимә килеп сыҡҡан?
-Он.
Бармаҡ уйыны : Тирмән.
-Бойҙайҙы тирмәндән нисек үткәргән?
- Ж-ж-ж . (Балалар ҡулдары менән түңәрәк хәрәкәттәр эшләйҙәр.) 
-Бойҙайҙан ниндәй он килеп сыҡҡан?
-Ап-аҡ, йомшаҡ, тәмле еҫле һ.б.
-Әтәсбай ондан нимә баҫҡан?
-Ҡамыр баҫҡан.
-Ә ҡамырҙы нисек итеп баҫҡан икән?
(Балалар бергә шиғыр һөйләйҙәр.)
                                                          Әтәсбай ҡамыр баҫа,
                                                          Ҡулдары бик арыған.
                                                          Тәмле-тәмле еҫләр сыға,
                                                           Ни бешерә ҡамырҙан?
(Шиғыр һәйләгән ваҡытта ҡулдары менән ҡамыр баҫыуҙы күрһәтәләр.)
-Ҡулдары менән бәләкәй бәлештәтҙе нисек эшләгән икән?
(Балалар бергә шиғыр һөйләйҙәр, ҡулдары менән бәлеш эшләүҙе күрһәтәләр.)
                                                               Ҡамырҙан түңәрәк эшләп, 
                                                               Әтәс бәлеш бешергән.
                                                               Ҡамырҙың эстәренә
                                                               Ниҙәр генә төшөргән.
-Афарин, балалар. Әтәсбай һеҙгә оҡшаймы ?
-Эйе, бик оҡшаны.
-Әтәсбай  ниндәй икән?
-Эшһөйәр.
-Әйҙәгеҙ, схема буйынса Әтәсбай тураһында һөйләйек.
Йәшәгән, ти, Әтәсбай. Ул башаҡ тапҡан.Башаҡтан он эшләгән. Тәмле бәлеш бешергән.





